
Ashadhamasakrite Shiva Stuti Masa4

ఆషాఢమాసకృతే శివస్తుతిః మాస ౪

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

దేవ సోమశకలామలమౌలే
సోమ హేమనిభ దివ్య శుభాఙ్గ ।
వ్యోమకేశ జితకాశ మహేశ
పాహి మామఖిలదుఃఖసమూహాత్ ॥ ౭౨॥
వామదేవ వరసామజ చర్మ-
స్ఫారశోభికుసుమాఙ్గ మహేశ ।
ధూమవాహవహ శఙ్కర శమ్భో
వ్యోమధామ భగవన్నవ మాం త్వమ్ ॥ ౭౩॥
శమ్భో బాలమృగాఙ్కశేఖర మహాసర్పాఙ్గమాలోజ్జ్వల 
కన్దర్పాన్తక  శర్వ సర్వగ విభో దూర్వాదలార్చ్యాఙ్ఘ్రిక  ।
వేదేశాఖిలపాల భాలశశభృత్పూతాఙ్గసఙ్గాతుల 
లీలాగాఙ్గసుతుఙ్గభఙ్గపరమానన్దాఙ్గసఙ్గావ       మామ్ ॥ ౭౪॥
విశ్వోత్పత్తివిపత్తిసంస్థితిజగత్కార్యం  చ తత్కారణం
జీవేశాశ్రయభేదభానమఖిలం  యన్నామరూపాత్మకమ్ ।
కాలానల్పవికల్పశిల్ప సుమహాసఙ్కల్పకల్పాన్తక
త్వయ్యానన్దపయోధివారిలహరీ  విద్యోతతే కేవలమ్ ॥ ౭౫॥
విష్ణుబ్రహ్మముఖాః   సురాసురవరా యే భాసురాభూసురాః
సఞ్జాతాఃస్థితినాశమధ్యపతితా   భ్రాన్తాశ్చ  సంసారిణః ।
విశ్వాధీశ్వర శఙ్కర త్రిభువనాపారోరుదుఃఖార్తిహన్
కాలాతీత మహేశ్వరావ భగవన్ విశ్వేశ విశ్వాధిక ॥ ౭౬॥
ఇతి స్తుత్వా త్రికాలం  వా పూజాన్తే వా మహేశ్వరమ్ ।
ఆషాఢ్యామథ పౌర్ణమ్యాం  హోమః కార్యో ద్విజైఃసహ  ॥ ౭౭॥

దత్వా గోమిథునం దేవి సవత్సం చ సదాక్షిణమ్ ।
నక్తాశనో భవేన్మాసం బ్రాహ్మణైః   పారణం తతః ॥ ౭౮॥
ఏవమాషాఢపూజాత ఆషాఢప్రతిమో  భవేత్ ।
చన్ద్రాభయానైర్యాత్యన్తే   మమ లోకం సనాతనమ్ ॥ ౭౯॥
॥ ఇతి శివరహస్యాన్తర్గతే  ఈశ్వరప్రోక్తమాషాఢమాసకృతే   శివస్తుతిః సమ్పూర్ణా ॥
-॥ శ్రీశివరహస్యమ్  ।మహాదేవాఖ్యః ఏకాదశమాంశః । అధ్యాయః ౧౭ ఆషాఢార్చనమ్
। ౭౨-౭౯॥
- .. shrIshivarahasyam . mahAdevAkhyaH ekAdashamAMshaH . adhyAyaH 17

AShADhArchanam . 72-79..

Notes:

Śiva శివ advises to Devī దేవీ; the ŚivaStutiḥ శివస్తుతిః for the māsaమాస while detailing

about His Worship during the Āṣāḍha māsaఆషాఢ మాస. He mentions about conducting

Homamహోమమ్ during Āṣāḍha Pūrṇimāఆషాఢ పూర్ణిమా .

The Āṣāḍhamāsakṛte ŚivaŚatāṣṭanāmaStotram ఆషాఢమాసకృతే శివశతాష్టనామస్తోత్రమ్ 
and the Āṣāḍhamāsakṛte ŚivaŚatāṣṭaNāmāvaliḥ ఆషాఢమాసకృతే శివశతాష్టనామావలిః
comprising of 108 Names ౧౦౮ నామాని of Śiva శివ, derived from the same can be

accessed from one of the links provided below. The count seems to exceed though.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 17 are presented on this page.

